
Dyddiad cyhoeddi: 8 Awst 2025

Cais Rhyddid Gwybodaeth 189/25

Rydych chi wedi gofyn y canlynol i ni…

Mae TrC wedi gosod rampiau cadeiriau olwyn yn Amwythig ar gyfer trenau Class 197. Mae'r rampiau ar gyfer trenau Class 196 yn union yr un fath, ac mae'r rampiau wedi cael eu gosod ochr yn ochr.
Rhif y model ar y rampiau â'r marc Class 196, a'r rampiau â'r marc Class 197, yw RR.1725.808.03.

1. A fyddech cystal â darparu'r ohebiaeth rhwng Trafnidiaeth Cymru a West Midlands Trains y cyfeiriwyd ati gan adran Cysylltiadau Cwsmeriaid Trafnidiaeth Cymru, lle'r oedd West Midlands yn gwrthod caniatáu i'r rampiau a oedd eisoes wedi cael eu gosod gael eu defnyddio ar gyfer gwasanaethau Trafnidiaeth Cymru?
2. Rhowch gost pob ramp, gan gynnwys y costau gosod a chostau’r ffitiadau.
3. A fyddech cystal â darparu copi o'r holl ohebiaeth i uwchgyfeirio’r mater ynghylch dyblygu rampiau, gan gynnwys rhan uwch reolwyr yn y penderfyniad i ddyblygu'r gwaith o osod rampiau yn hytrach na lleihau'r costau i'r diwydiant drwy osod un ramp math RR.1725.808.03 ar bob platfform?
4. Rhowch fanylion lleoliadau eraill lle mae’r gwaith o osod rampiau i gadeiriau olwyn wedi cael ei ddyblygu yn hytrach na defnyddio rampiau RR.1725.808.03 sydd eisoes wedi’u gosod, fel rhan o'r broses o gyflwyno trenau Class 197.
YMATEB

Cwestiwn 1 

Mae'r ohebiaeth rhwng y tîm cyfryngau cymdeithasol a rheolwr yr orsaf yn Amwythig wedi’i hatodi. 

Mae rhywfaint o wybodaeth wedi cael ei hepgor oherwydd ei bod yn wybodaeth esempt yn rhinwedd yr esemptiad canlynol –

Adran 40(2) – Gwybodaeth Bersonol

O dan yr esemptiad hwn, ni ddylid datgelu data personol pe byddai hyn yn mynd yn groes i’r egwyddorion diogelu data.

Diffinnir data personol gan y Rheoliad Cyffredinol ar Ddiogelu Data (GDPR) fel a ganlyn - 

 “Mae 'data personol' yn golygu unrhyw wybodaeth sy’n ymwneud â bod dynol a gaiff ei adnabod neu y gellir ei adnabod (‘gwrthrych y data.’); ystyr bod dynol y gellir ei adnabod yw un y gellir ei adnabod, yn uniongyrchol neu’n anuniongyrchol, yn benodol drwy gyfeirio at fanylion adnabod fel enw, rhif adnabod, data lleoliad, manylion adnabod ar-lein neu un neu fwy o ffactorau sy’n benodol i hunaniaeth ffisegol, ffisiolegol, genetig, meddyliol, economaidd, diwylliannol neu gymdeithasol y bod dynol dan sylw”.

Mae canllawiau Swyddfa'r Comisiynydd Gwybodaeth yn datgan y canlynol –

Pan fydd awdurdod cyhoeddus yn cael cais am wybodaeth sy’n ddata personol am ei weithwyr, rhaid iddo benderfynu a fyddai datgelu yn torri Egwyddor 1 y Ddeddf Diogelu Data – hynny yw, a fyddai datgelu’r wybodaeth yn weithred deg a chyfreithlon. Bydd p’un a yw’r datgeliad yn deg yn dibynnu ar nifer o ffactorau, gan gynnwys:
  a yw’n ddata personol sensitif;
  canlyniadau datgelu;
  disgwyliadau rhesymol y gweithwyr; a hefyd 
 a oes buddiant dilys gan y cyhoedd neu’r sawl sy’n gofyn am gael gweld yr wybodaeth a’r cydbwysedd rhwng hyn a hawliau a rhyddid gwrthrych y data.

Yn yr achos hwn, rydym wedi nodi bod enwau, rhifau ffôn a chyfeiriadau e-bost y staff sydd wedi’u cynnwys yn y ddogfen hon yn ddata personol AC y BYDDAI rhyddhau’r wybodaeth hon yn mynd yn groes i egwyddor gyntaf y Ddeddf Diogelu Data. Felly, mae’r wybodaeth honno wedi cael ei hepgor.

Mae’n bwysig cofio bod datgelu gwybodaeth bersonol o dan y Ddeddf Rhyddid Gwybodaeth yn gyfystyr â'r “byd yn gyffredinol”. 
Y cwestiwn allweddol wrth ddatgelu gwybodaeth bersonol yw beth fydd y niwed a fydd yn deillio o ddatgelu.

Ni fyddai gan yr unigolion dan sylw unrhyw ddisgwyliad y byddai eu henw'n cael ei ryddhau i’r cyhoedd.

Nid oes gan Trafnidiaeth Cymru (TrC) ohebiaeth gan West Midlands ynghylch gwrthod gadael i TrC ddefnyddio'r ramp.

Gweler yr wybodaeth isod gan reolwr yr orsaf, a ddarperir i chi y tu allan i'r ddeddf -

Roedd trenau Class 196 wedi dechrau cael eu defnyddio cyn trenau Class 197, ac felly gosodwyd 196 o rampiau yng Ngorsaf Amwythig yn gyntaf. 

Mae padiau grip y rampiau ychydig yn wahanol, a’r platiau pontio yw’r prif wahaniaeth. 

Gan ein bod yn aml yn helpu nifer o bobl ar yr un pryd, gyda gwasanaeth West Midlands yn gorffen yn ein baeau a’r trenau Class 197 yn defnyddio'r prif blatfformau, mae'r rampiau unigol yn aml yn cael eu defnyddio ar yr un pryd. Yn enwedig os yw'r man sy'n hygyrch i gadeiriau olwyn ar wasanaeth West Midlands ym mhen draw ochr ddeheuol platfformau 5 a 6, byddai'n anodd iawn helpu teithiwr i fynd ar y trên/dod oddi arno ym mhen deheuol y bae, a chael teithiwr yn aros ym mhen gogleddol y platfformau. 

Cwestiwn 2

Cafodd y gwaith gosod yn Amwythig ei gwblhau ar 4 Ionawr 2024, ac mae’r costau gwariant cyfalaf (ac eithrio’r gwaith cynnal a chadw) wedi’u hamlinellu isod:

Arolwg £400
Rampiau Hygyrchedd ar gyfer Trenau £685 * 5 = £3425
Gorchudd ac Astell Dyfais Cloi (Locking Device Hood & Tray) £225*5 = £1125
Gwaith Gosod £350 * 5 = £1750
Platiau Pontio £395 * 5 = £1975
Dyfais Cloi £225 * 5 = £1125
Gwaith Gosod £100 * 5 = £500
Cyfanswm Costau £9,900

Cwestiwn 3

Nid oes gan Trafnidiaeth Cymru unrhyw ohebiaeth o’r fath.

Cwestiwn 4

Bydd gan y gorsafoedd canlynol, yn ogystal ag Amwythig, Class 197 ac 196:
Wellington
Telford
Wolverhampton
Sandwell 
Dudley
Birmingham New Street a
Birmingham International

Os hoffech chi drafod hyn ymhellach â’n Rheolwr Integreiddio Gweithrediadau, o dan Adran 16 – sef y ddyletswydd i gynghori a chynorthwyo – cofiwch roi gwybod i ni. Gallwn rannu eich manylion â’r Rheolwr Integreiddio Gweithrediadau, a bydd hi’n cysylltu â chi.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

